
                   Bernard
  AMors enqera uos pregera.[1]
  Qem fusses plus amorosa.
  Cuns pauc bens desadolora.
  Qe res de mal noill pareia.
  Sera nageses merce.
  Qar de me nous desoue.
  Mas eu pens qen aissim prenna.
  Com fes al comensamen.
  Qan me mis en cor la flama.
  De leis qem fes estar len.
  Et anc nolles deschausimen.

  Molt uiu a gran aliscara.
  Et a dolor agoissosa.
  Cel qi tot iorn aseignora.
  Mala do(m)pna que mestera.
  

  [1] Una mano successiva espunge la e e corregge in pregara.

  Iausenz mais aissi maue.
  Qe cil cui desir no cre.
  Qeu lam tan qe mi couegna.
  Lonors nil ben qeu naten.
  Et an tort qal no reclama.
  Mon cor mas leis solamen.
  Et so qaleis es plaisen.

  Toz te(m)p de leis mi lausara.
  Seram fos plus amorosa.
  Qamors qil cor men amora.
  Me det mais non escasegra.
  Non plaser mas sabez qe.
  Enuei (et) desir anc se.
  Et sa lei plaz qem retegna.
  Far po de mi son talen.
  Mielz non fal uenz de la rama.
  Qen aissi uau leis seguen.
  Com la folla sec lo uen.

  Tant es fresca beleclaira.
  Qamors nes uas mi doptosa.
  Qar de beutaz alugara.
  Bel iorn (et) clarzis noiz negra.
  Don chascuns qi la ue.
  Damar lei nous recre.
  Non dic laus mas morz mauegna.
  Seu no lam de tot mon sen.
  Mado(m)pnamors me liama.
  Qem fai dir souen (et) gen.
  De uos man uers auinen.

 Dousa res coindeauara.
 Humil franqeorgoillosa.
 Belle genser cops no fora. 

  Do(m)pna per merce ous qergra.
  Qar mais uos am daltra re.
  Qeus prezes merces de me.
  Qamort tem per uos me stregna.
  Se pietaz nous en pren.
  Et sieu mor qar mon cors ama.
  Uas uos om ren nom defen.
  Tem qe fassas fallimen.

 Souen plor tan qe la qara.
 Nai destrez (et) uergognosa.
 El uis sem desacolora.
 Qar uos don iauzir mi degra.
 Per qe de me nous soue.
 Et nom don deus de uos be.
 Seu sai sen uos com capteigna.
 Qaitan dolorosamen.
 Com cel qe mor (et) qafama.
 Et si tot mo fai paruen.
 Nulz hom menz de mi non sen.

